I ინიციატივა

· „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“ საქართველოს კანონში ცვლილების შეტანის თაობაზე

 „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“ საქართველოს კანონის პროექტი მომზადდა შემდეგი გარემოების გათვალისწინებით:
გაეროს ნარკოტიკული საშუალებების კომისიის გადაწყვეტილებებით, გაეროს ,,ნარკოტიკული საშუალებების შესახებ“ 1961 წლის კონვენციის და  „ფსიქოტროპული ნივთიერებების შესახებ“ 1971 წლის კონვენციის და „ნარკოტიკული საშუალებებისა და ფსიქოტროპული ნივთიერებების უკანონო ბრუნვის წინააღმდეგ ბრძოლის შესახებ“ 1988 წლის კონვენციების თანდართულ სიებში განხორციელდა ცვლილება და სიებს დაემატა რამდენიმე ნივთიერება, შესაბამისად, აღნიშნული ცვლილება საჭიროებს ასახვას  „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“ საქართველოს კანონშიც.


II ინიციატივა
· ,,წამლისა და ფარმაცევტული საქმიანობის შესახებ“ საქართველოს კანონში ცვლილების შეტანის შესახებ‘‘

კანონპროექტი მიზნად ისახავს კანონის გარკვეული რეგულაციების დაზუსტებას, კერძოდ, პროექტის მიხედვით,
- ზუსტდება ფარმაცევტული პროდუქტის და ბიოლოგიურად აქტიური დანამატის ტერმინთა განმარტება, რაც იძლევა მათი დიფერენცირების საშუალებას;
- ზუსტდება აღიარებითი რეჟიმით რეგისტრირებული ფარმაცევტული პროდუქტის რეგისტრაციის შეჩერების საფუძველი, ასევე, აღიარებითი ან ეროვნული რეჟიმით რეგისტრირებულ ფარმაცევტულ პროდუქტზე დამატებული განსხვავებული შეფუთვა-მარკირების პროდუქტების რეგისტრაციის შეჩერების და/ან გაუქმების საფუძვლები;
- ხანგრძლივდება კანონმდებლობით დადგენილი სარეგისტრაციო პროცედურების ვადა, მაგ. აღიარებითი რეჟიმისთვის, რეგისტრაციის ვადად ნაცვლად 7 დღისა, გათავლისიწნებული იქნება 30 დღე;

- ასევე, სწორდება პუნქტები, სადაც ტექნიკურად მოცემული იყო სსიპ - სამედიცინო და ფარმაცევტული საქმიანობის რეგულირების სააგენტოს ძველი დასახელება (წამლის სააგენტო).
III ინიციატივა
· საკანონმდებლო პაკეტი - „ჯანმრთელობის დაცვის შესახებ“ საქართველოს კანონში ცვლილების შეტანის თაობაზე‘‘, ,,საქართველოს ადმინისტრაციულ სამართალდარღვევათა კოდექსში ცვლილების შეტანის შესახებ‘‘, „ლიცენზიებისა და ნებართვების შესახებ“ საქართველოს კანონში ცვლილების შეტანის თაობაზე‘‘ და ,,სამეწარმეო საქმიანობის კონტროლის შესახებ‘‘ საქართველოს კანონში ცვლილების შეტანის შესახებ‘‘ კანონპროექტები

1. „ჯანმრთელობის დაცვის შესახებ“ საქართველოს კანონში ცვლილების შეტანის თაობაზე‘‘კანონპროექტი:

კანონპროექტის ძირითადი არსის მიხედვით:
	- იზრდება მაღალი რისკის შემცველი სამედიცინო საქმიანობის შერჩევითი კონტროლით შემოწმების ჯერადობა - ნაცვლად ერთხელ შემოწმების შესაძლებლობისა, საჭიროების შემთხვევაში, შესაძლებელი იქნება დაწესებულების წლის განმავლობაში სამჯერ შემოწმება;
	- მაღალი რისკის შემცველი სამედიცინო საქმიანობის მიმწოდებლებს უჩნდებათ წლიური ანგარიშგების მაკონტროლებელ ორგანოსთან წარდგენის ვალდებულება;
	 - სსიპ - სამედიცინო და ფარმაცევტული საქმიანობის რეგულირების სააგენტოს შეეძლება, შეუჩეროს საქმიანობის უფლება მაღალი რისკის შემცველი სამედიცინო საქმიანობის მიმწოდებელს, თუ იგი არღვევს შესაბამისი ტექნიკური რეგლამენტით გათვალისწინებულ პირობებს;
	- სამედიცინო დაწესებულებებს ექნებათ ვალდებულება მაკონტროლებელ ორგანოს წარუდგინონ მასალები, საბუთები სხვა ინფორმაცია და ახსნა-განმარტება, რომელიც ესაჭიროება მაკონტროლებელ ორგანოს თავისი უფლებამოსილების განსახორციელებლად.

2. ,,საქართველოს ადმინისტრაციულ სამართალდარღვევათა კოდექსში ცვლილების შეტანის შესახებ“ კანონპროექტი:
კანონპროექტის ძირითადი არსის მიხედვით:
- პროექტის მიხედვით, იზრდება სამედიცნო სფეროში არსებული სანქციები მაგალითისთვის:
442 მუხლის მე-3 ნაწილი (საექიმო საქმიანობა სახელმწიფო სერტიფიკატის გარეშე) -არსებული ჯარიმა არის 1 000 ლარი, ცვლილების მიხედვით, იზრდება 2 000 ლარიდან 3 000 ლარამდე;
445 მუხლის პირველი ნაწილი (სამედიცინო საქმიანობის სალიცენზიო პირობების შეუსრულებლობა) - არსებული ჯარიმა არის 5 000 ლარამდე ოდენობით, ცვლილების მიხედვით იზრდება 7000 ლარიდან 15 000 ლარამდე.
445 მუხლის მე-2 ნაწილი (სამედიცინო საქმიანობის სანებართვო პირობების შეუსრულებლობა) - არსებული ჯარიმა არის 10 000 ლარამდე ოდენობით, ცვლილების მიხედვით, იზრდება 15000 ლარისა და არა უმეტეს 30 000 ლარისა და ა.შ.
- ასევე, შემოდის ახალი პასუხისმგებლობის ზომები შემდეგი გადაცდომებისთვის: სალიცენზიო/სანებართვო/მაღალი რისკის შემცველი სამედიცინო საქმიანობის ტექნიკური რეგლამენტის პირობების დაცვის შესახებ ანგარიშგების წარმადგენლობა (ჯარიმა - 500 ლარი) და  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს კომპეტენტური ორგანოსათვის შესაბამისი ინფორმაციის მიუწოდებლობა (ჯარიმა - 500 ლარი). 

3. „ლიცენზიებისა და ნებართვების შესახებ“ საქართველოს კანონში ცვლილების შეტანის თაობაზე‘‘ კანონპროექტი:

კანონპროექტის ძირითადი არსის მიხედვით:
	- შემოდის ლიცენზიის/ნებართვის შეჩერების მექანიზმი;
- ზუსტება ფილიალების მიერ სამედიცინო საქმიანობის განხორციელების წესები - საქმიანობის დაწყებისათვის ფილიალსთვის საჭირო გახდება ლიცენზიის/ნებართვის გამცემის თანხმობა, რაც თავისთავში მოიცავს სალიცენზიო/სანებართვო პირობების ადგილზე გადამოწმებას და მხოლოდ ამ პროცედურის განხორციელების შემდეგ გახდება შესაძლებელი შესაბამისი საქმიანობის განხორციელება;
- სამედიცინო საქმიანობის ლიცენზიის/ნებართვის მფლობელების საქმიანობის კონტროლს წლის განმავლობაში ნაცვლად ერთისა, შესაძლებელი იქნება არაუმეტეს სამჯერ. 

4. ,,სამეწარმეო საქმიანობის კონტროლის შესახებ‘‘ საქართველოს კანონში ცვლილების შეტანის შესახებ‘‘ კანონპროექტი:
კანონპროექტის ძირითადი არსის მიხედვით:
- სსიპ - სამედიცინო და ფარმაცევტული საქმიანობის რეგულირების სააგენტოს მიერ განსახორციელებელ კონტროლის მექანიზმებზე არ გავრცელდება მოსამართლის ბრძანების აღების ვალდებულება.

